
Na osnovu člana IV. 4. a) Ustava Bosne i Hercegovine, Parlamentarna skupština Bosne i 

Hercegovine, na 73. sjednici Predstavničkog doma, održanoj 10., 16. i 23. marta 2010. godine, i 

na 44. sjednici Doma naroda, održanoj 9. aprila 2010. godine, usvojila je   

ZAKON   

O IZMJENAMA ZAKONA O KLASIFIKACIJI DJELATNOSTI U BOSNI I 

HERCEGOVINI   

Član 1.   

U Zakonu o klasifikaciji djelatnosti u Bosni i Hercegovini ("Službni glasnik BiH", br. 76/06 i 

100/08) u članu 7. st. (1) i (4) mijenjaju se i glase:   

"(1)    Entiteti i Brčko Distrikt Bosne i Hercegovine (u daljnjem tekstu: Brčko Distrikt) mogu 

predlagati razradu klasifikacije djelatnosti na dodatne nivoe koji nisu odreĎeni Odlukom o 

KDBiH iz člana 6. ovog zakona.   

(4)    Agencija, entitetski zavodi i Brčko Distrikt dužni su usaglasiti prijedloge razrade na 

dodatne nivoe iz stava (1) ovog člana."   

Član 2.   

Član 9. mijenja se i glasi:   

"Član 9. 

(Hijerarhijske kategorije KDBiH)   

(1)    Hijerarhijske kategorije grupiranja KDBiH privrednih i drugih subjekata odreĎuje Agencija 

u saradnji s entitetskim zavodima za statistiku Odlukom o KDBiH iz člana 6. ovog zakona.   

(2)    Hijerarhijske kategorije grupiranja KDBiH iz stava (1) ovog člana moraju biti usklaĎene sa 

uslovima iz člana 5. ovog zakona."   

Član 3.   

U članu 12. stav (1) mijenja se i glasi:   

"(1)    Subjekti iz člana 10. ovog zakona i njihovi dijelovi razvrstavaju se u hijerarhijske 

kategorije KDBiH u skladu s Odlukom o KDBiH iz člana 6. ovog zakona, prema djelatnosti koju 

obavljaju."   

Stavovi (3) i (4) brišu se.   

 



Član 4.   

(1)    Entitetski zakoni i zakon Brčko Distrikta, kojima se ureĎuje klasifikacija djelatnosti, 

uskladit će se s ovim zakonom u roku od 90 dana od dana njegovog stupanja na snagu.   

(2)    Entiteti i Brčko Distrikt donijet će podzakonske akte o razvrstavanju subjekata iz člana 10. 

ovog zakona, u skladu s ovim zakonom i Odlukom o KDBiH iz člana 6. ovog zakona, u roku od 

120 dana od dana početka primjene ovog zakona.   

Član 5.   

Ovaj zakon stupa na snagu osmog dana od dana objavljivanja u "Službenom glasniku BiH".   

